
Zatraženo pritvaranje
uhapšenih u akciji Glečer
Sudija za prethodni postupak Jasenko Ružić trebao bi odluku o
eventualnom određivanju pritvora donijeti danas

Tužilac Kantonalnog tužila-
štva u Sarajevu saslušao je jučer
Elvedina Zemanića, Samira
Kondu, Mirzu Mahovića i Sami-
ra Misića, koje su u ponedjeljak
uhapsili službenici Državne
agencije za istrage i zaštitu (SI-
PA) u sklopu akcije kodnog na-
ziva Glečer, te sarajevskom Kan-
tonalnom sudu uputio prije-
dlog da im odredi jednomjese-
čni pritvor.

Ročište na kojem će se ra-
zmatrati ovaj prijedlog sudija
za prethodni postupak Jasenko
Ružić je zakazao za danas, ka-
da bi trebala biti donesena i
odluka.

Tužilac je također donio nare-
dbu za provođenje istrage zbog
krivičnog djela neovlaštena proi-
zvodnja i stavljanje u promet
opojnih droga.

Podsjetimo, službenici SIPA
su u ponedjeljak, po naredbama
sarajevskog Tužilaštva i Suda,
uhapsili Zemanića, Kondu, Ma-
hovića i Misića zbog sumnje da

su se kao organizovana krimi-
nalna grupa bavili neovlašte-
nom proizvodnjom i prometom
opojnih droga.

U sklopu akcije je pretreseno
više lokacija u Sarajevu, a pro-
nađeno je i oduzeto pet kilogra-
ma marihuane-skank, te kilo-
gram spida.

Elvedin Zemanić je negirao
da ima ikakve veze sa krivičnim
djelom koje mu se stavlja na te-
ret, a kako nam je potvrdio nje-
gov branilac Omar Mehmedba-
šić, kazao je daje samo ponudio
prevoz do Stupa rođaku Maho-
viću, koji ga je nazvao jer mu se
pokvario automobil.

Navodno je njegove navode

potvrdio i Mahovic, koji je sa so-
bom imao torbu u kojoj je pro-
nađena droga.

Zemanić se, podsjetimo, i ra-
nije više puta dovodio u vezu sa
nizom incidenata, tuča i vatrenih
obračuna u Sarajevu, a u okto-
bru 2012. godine je hapšen zaje-
dno sa zetom Draganom Periši-
ćem Bejbijem (36), majkom
Mejrom (60) i tada maloljetnim
A. D. u akciji sarajevske policije
zbog preprodaje i posjedova-
nja droge, kao i nedozvoljenog
držanja oružja i eksplozivnih
materija. Policija je tada zaplije-
nila više od 200 grama heroina,
oružje i municiju.

Droga nađena u vozilu kojim je upravljao Zemanić

Sa privođenja osumnjičenih u Tužilaštvo


